
ENPRESARIEN KONFIANTZA 

Euskadiko enpresen konfiantzak maila 
altuetan jarraitzen du 2026aren hasieran  

INEk enpresen konfiantzari buruzko inkestaren 
emaitzak argitaratu ditu, eta EAEko enpresen 
datuak oso positiboak dira. Hain zuzzen ere, 
konfiantza indize sintetikoa 137,7 puntutan da-
go 2026ko lehen hiruhilekoan, hau da, apur bat 
jaitsi da aurreko hiruhilekoarekin alderatuta, 
baina adierazlea oso maila altuetan eta serie 
historikoaren maximoetatik hurbil mantentzen 
du, enpresen baikortasun maila handia islatuz.  
Itxita dagoen 2025eko laugarren hiruhilekoaren 

egoerari buruzko balorazioak aldekoak dira 
oraindik. Erantzunen saldoa 12,9 puntukoa da, 
aurreko hiruhilekoko erregistroa hobetuz (12,4), 
eta horrek jardueraren azken aldiko bilakaerari 
buruzko pertzepzio positiboa adierazten du. 
Bestalde, bigarren hiruhilekorako itxaropenak 
moteldu egin dira modu nabarmenagoan (10,9), 
nahiz eta eremu positiboan jarraitzen duten, 
ziurgabetasun ekonomiko handiak markatutako 
testuinguru batean.  

Iturria: INE. 

Estatuan, oro har, INEren inkestaren emaitzek 
aldeko tonua erakusten dute. Indize sintetikoak 
137,0ko balioa izan du 2026ko lehen hiruhileko-
an, azken hiruhilekoetako erregistroetatik oso 
hurbil eta azkenaldiko maximoa baino apur bat 
beherago. Horrek dinamika egonkorra erakus-
ten du enpresen erantzunetan. Amaitutako hi-

ruhilekoari dagokionez, saldoa 10,9koa da; 
emaitza positiboa da argi eta garbi, baina urte-
bete lehenago izandako balio aparta baino txiki-
agoa. Aldiz, uneko hiruhilekorako itxaropenek 
moderazio handiagoa erakusten dute, 4,5eko 
saldoarekin, positiboa izan arren serieko balio 
altuenetatik urruntzen dena. 

